
Patnubay ng Kamag-anak sa mga Serbisyo
para sa Pakinabang ng Bata
Ang pag-aalaga sa bata ay isa sa mga pinaka-mahalagang gawain ng bawat pamayanan. May lubhang
mahalagang bahaging ginagampanan ang mga kamag-anak sa pagtulong upang
makamit ang mga pangangailangan ng mga batang walang pagkakataong tumira
kasama ng kanilang magulang. Ang pakikipag-ugnayan sa pamilya, mga kamag-
anak at pamayanan ay napakahalaga sa isang lumalaking bata, sapagka’t:

• Ang mga bata ay tumitira kasama ng mga taong kilala at pinagtitiwalaan
nila;

• May pagkakaton ang mga batang pamalagiin ang kanilang personal at
pang-lahing kasarilinan;

• Natututo ang mga pamilyang umasa sa sariling kakayahan at lakas;

• Kasali ang mga kamag-anak bilang miyembrong may pananagutan ng
“pangkat-tulong” para sa mga bata at pamilya.

Ang patnubay na ito ay makatutulong sa iyong maintindihan ang mga katwiran
kung bakit inilalagay ang mga bata sa pag-aalaga ng Tanggapan ng Serbisyo para
sa mga Bata at Pamilya (Division of Children and Family Service o DCFS), ang
pananagutan ng estado, ang bahaging ginagampanan ng hukuman, ang halaga
ng mga kamag-anak at ang mga bagay na maaaring magawa ng kamag-anak.

Mga Katwiran kung bakit Inilalagay ang
mga Bata sa Pag-aalaga ng Estado
Inilalagay ang mga bata sa pag-aalaga ng estado dahil sa tatlong bagay:

 • Mga pinagsasabi na pinagmamalabisan o pinababayaan ng magulang ang bata;

 • Walang magulang na makapagaalaga sa bata;

 • May malubhang kaguluhan sa pamilya.

Ang aklat na pinamamagatang”Child Protective Services (CPS) Guide for Relatives” ay may mas
maraming impormasyon kung paano sinusumbong at sinisiyasat ang mga ulat ng abuso at pagpapabaya.
Ang aklat na ito ay maaaring makuha sa social worker ng bata o sa pinakamalapit na tanggapan ng DCFS.

Maaaring ilagay ang bata sa pag-aalaga ng estado pagkatapos kunin sila ng pulis o batay sa utos ng
hukuman o Boluntaryong Utos sa Paglagay (Voluntary Placement Order o VPA). Ang DCFS na ang nagiging
tagapag-alaga sa kaligtasan at kapakanan ng bata. Maaari ding ilagay ang bata sa pag-aalaga ng isang
kamag-anak pagkatapos makuha ang pahintulot ng magulang o batay sa isang VPA.

Karaniwang tinutulungan ng DCFS social worker ang mga magulang ng batang gumawa ng isang planong
makapagbubuti sa kalagayan sa tirahan ng pamilya at makapagbibigay ng pagkakataon sa batang bumalik
sa kanyang tirahan ng walang panganib. Hanggang sa panahon na babalik ang bata sa kanyang tirahan,
dapat siyang nakatira sa isang lugar na walang panganib. Kung may kamag-anak na maaaring kaagad
matagpuan, madalas na ito ang pinakamabuting kalutasan para sa bata. Minsan inilalagay ang isang bata
sa isang pansamantalang bahay-alaga (foster home) hanggang matagpuan ang isang kamag-anak at
masang-ayunan ang paglagay ng bata sa tirahan ng kamag-anak na ito.

Pagkagusto ng Higit sa Pag-aalaga ng isang Kamag-anak
Ipinapahayag ng batas sa RCW 13.34 ang pagkagusto ng higit sa pag-aalaga ng isang kamag-anak kaysa sa
paglagay ng bata sa isang bahay-alaga kung natutustusan ang mga tiyak na kondisyon. Ayon sa batas ang



Upang mailagay ang
isang bata sa pag-aalaga ng
isang kamag-anak, dapat na
may kaugnayan ang bata sa
taong ito at makapagbibigay
ang tao ng isang angkop na
tirahang walang panganib.

isang kamag-anak ay isang kamag-anak sa dugo o kalahating dugo o mga
taong kaugnay batay sa pag-ampon o mga kamag-anak ng asawa. Upang
mailagay ang isang bata sa pag-aalaga ng isang kamag-anak, dapat na may
kaugnayan ang bata sa taong ito at makapagbibigay ang tao ng isang angkop
na tirahang walang panganib.

Ang kamag-anak ay dapat makapasa sa isang pagsusuring pang-kriminal at
pagsusuri ng child protective services. Ang anumang kataong may 16 taong
gulang o mas higit pa na nakatira sa tirahan ay dapat ring makapasa sa
pagsusuring ito. Di maaaring ilagay ang bata sa tirahan ng isang taong gumawa
ng isang marahas na krimen o krimen laban sa bata. Mga ibang kamag-anak

na gumawa ng ibang uri ng krimen ay makapag-aalaga sa bata. Dapat pagusapan ng kamag-anak at ng
social worker ng bata ang anumang krimen na ginawa ng kamag-anak, kung mayroon man.

Susuriin ng social worker ang anumang maaaring panggalingan ng panganib sa kalusugan at kaligtasan sa
tirahan ng kamag-anak at ang pagkakaayos ng tirahan at tulugan sa pamilya. Dapat ding sang-ayunan ng
kamag-anak ang plano ng serbisyo para sa pamilya. Kung waring maayos lahat, maaaring ilagay ang bata
sa pag-aalaga ng kamag-anak habang pinangangasiwaan ng magulang ang kanilang kakayahang maging
magulang.

Mga Pananagutan ng Kamag-anak
Ang mga kamag-anak na nag-aalaga sa mga batang umaasa sa iba ay dapat:

• Makapagbibigay sa bata ng isang tirahang walang panganib;

• Makatitiyak na pinangangalagaan at minamahal ang bata;

• Makatitiyak na pumapasok sa paaralan ang mga batang dapat pumasok;

• Pangangasiwaan ang bata;

• Makipagtulungan sa layunin ng plano ng serbisyo;

• Makipagtulungan sa pagbisita ng magulang at bata;

• Makipagtulungan sa mga serbisyo na inutos ng hukuman

• Makatitiyak na mapupuntahan ng bata ang lahat ng tipanan;

• Palagiang ipaaalam sa social worker at sa hukuman ang kalagayan ng bata;

• Makapagpapaliwanag sa bata sa isang positibong paraan kung bakit hindi siya kayang
pangalagaan ngayon ng kanyang mga magulang.

Tulong Pinansyal para sa Kamag-anak
Makatatanggap ang isang kamag-anak ng anuman sa dalawang uri ng tulong pang-pinansyal
galing sa gobiyerno habang pinangangalagaan niya ang isang bata:

1. TANF - Temporary Assistance for Needy Families (pansamantalang tulong sa mga
pamilyang may pangangailangan), o

2. Foster care payments (bayad para sa pag-aalaga)

Hindi maaaring makuha ng kamag-anak ang dalawang uri ng tulong sa magkasabay na
panahon. (Basahin ang pahina 9 para sa mas higit pang impormasyon ukol sa tulong pang-
pinansyal.)

Pagplano ukol sa Bata
Kung may panganib sa kalusugan at kaligtasan ng bata, ang isang DCFS social worker ay gagawa ng isang
plano na makapagbabawas sa panganib at makapagbubuti sa kakayahan ng mga magulang. Ang kaalaman
ng mga kamag-anak ay lubhang mahalaga upang makagawa ng
pinakamabuting plano para sa bata at pamilya.

Kalagayan ng Bata ukol sa
Batas
Kapag natitiyak na kailangan ng isang bata ang pag-aalaga ng
estado, dapat magdaos ng paglilitis sa loob ng 72 oras kung saan
pag-uusapan ang kalagayan ng bata. Kung hindi makabalik ang
bata ng walang panganib, ang isang kahilingan sa pagtangkilik
(dependency petition) ay maaaring iharap.

Ang isang aksiyon ng pagtangkilik (dependency action) ay isang
prosesong pang-batas kung paano inilalagay ang mga bata sa
pansamantalang pag-aalaga at pangangasiwa ng estado.
Inuumpisahan ng isang DCFS social worker ang prosesong ito sa
pamamagitan ng pagharap ng isang kahilingan sa pagtangkilik sa
isang hukumang pang-bata (juvenile court). Maaaring iharap ang
isang kahilingan sa pagtangkilik kung ang bata ay:

• Iniwan ng magulang, o

• Pinagmalabisan o pinabayaan ng magulang o ng ibang
taong may pananagutan ayon sa batas na pangalagaan
ang bata; o

• Daranas ng malubhang panganib sa damdamin o
katawan dahil sa di-kakayahan ng magulang na
pangasiwaan ng husto ang bata.

May karapatang kumuha ng isang abugado ang magulang sa
paglilitis at sa buong panahong itinagal ng proseso ng pagtangkilik. Kung hindi kayang bayaran ng
magulang ang abugado, hihirang ang kuhuman ng isang abugado para katawanin siya sa gugol ng
publiko.

Maaari ding hirangin ng hukuman ang isang Guardian Ad Litem (GAL) o Court Appointed Special Advocate
(CASA) para sa bata. Ang GAL o CASA ay karaniwang isang taong boluntaryo na di nagtratrabaho para sa
DCFS, sa magulang o sa estado. Ang bahaging ginagampanan ng GAL o CASA ay ang pagsusuri ng walang
pagkiling at pag-uulat sa hukuman ng anumang bagay na makapagbubuti sa kalagayan ng bata.

Sabay na Pagplano (Panghaliling Pagplano)
Kung hindi makabalik ang bata sa loob ng 30 araw, madalas na gumagawa ang DCFS social worker
ng sabay o panghaliling plano para sa bata. Ito ay nangangahulugan na humahanap ng pangunahin
at panghaliling panatilihang tirahan para sa bata. Ang pangunahing layunin ay kadalasang pagbalik
ng bata sa tirahan ng kanyang magulang. Ang panghaliling layunin ay isang pangalawang plano na
itinutupad kung hindi ginawa ng mga magulang ang kailangang pagbabago upang makabalik ang
bata nang walang panganib sa loob ng angkop na panahon. Madalas na hinihiling ng DCFS social
worker sa kamag-anak na pagkalooban ng panghaliling panatilihang tirahan ang bata.

Plano ng Serbisyong Pangsarili at ng Kaligtasan
Sa loob ng dalawang buwan na hindi nakatira ang bata kasama ng kanyang magulang, susulat
ang DCFS social worker ng isang Plano ng Serbisyong Pangsarili at ng Kaligtasan (Individual
Service and Safety Plan o ISSP). Sa bawat ika-anim na buwan pagkatapos nito, haharap ng isang
ulat pang-ISSP sa hukuman ang social worker ng bata na tutukoy sa plano ng serbisyo para sa
bata at mga magulang. Kadalasang isinasangkot ng social worker ang mga magulang ng bata at
ang kamag-anak na mangangalaga sa bata sa pagtipon ng impormasyon para sa plano ng
serbisyo at ulat pang-hukuman. Ang unang ISSP at ang mga huling ISSP sa sinusulat bawat anim
na buwan ay nagsasabi sa hukom:

• Ng mga impormasyon ukol sa bata at mga magulang;

• Kung saan kasalukuyang nakatira ang bata;

• Ng mga impormasyon ukol sa pamilya at anumang panganib na maaaring daranasin ng
bata kung sakaling ibalik siya sa kanyang tirahan;

• Ng pag-unlad na natutupad ng magulang upang mabalik ang kanyang anak sa kanilang
tirahan;

• Ng mga planong itinagubilin para sa mga sumusunod na anim na buwan at;

• Ng mga pagsisikap ng ginagawa ng social worker upang makatagpo ng isang
panatilihang tirahan para sa bata.

Tumatanggap ang nag-aalagang kamag-anak ng kopya ng unang ISSP at mga sumusunod na ulat
bawat anim na buwan. Sa pamamagitan ng mga ulat na ito, maiintindihan ng kamag-anak ang
mga problemang dinaranas ng pamilya ng bata at makapagbibigay ng pagkakataon sa kamag-
anak na lumahok sa paggawa na plano para sa bata. Ang ulat na ito ay lihim at dapat itago sa
isang lugar kung saan mananatiling lihim ang kanyang nilalaman. Dapat ibalik ang lahat ng mga
ulat sa DCFS social worker kung sakaling umalis na ang bata sa pag-aalaga ng kamag-anak.

Angkop na Panahon Kung Kailan Dapat
Magampanan ng mga Magulang ang mga
Kailangang Pagbabago

Itinatatag ng mga bagong batas ng bansa at estado ang panahon kung kailan dapat
magampanan ng mga magulang ang kailangang pagbabago upang maibalik ang bata sa kanilang
tirahan. Kung ang isang bata ay tumira sa tirahan ng isang kamag-anak o bahay-alaga sa loob ng
12 buwan ng nakalipas na 15 buwan, ang DCFS social worker ay dapat:

• Gumawa ng hakbang upang itigil ang karapatan ng magulang sa kanyang anak ayon sa
batas; o kaya’y

• Ipaliwanag sa ISSP kung bakit ang pagtigil ng karapatan ng magulang sa kanyang anak
ay hindi makapagbubuti sa kalagayan ng bata

Dapat ding gumawa ng hakbang ang social worker upang makatagpo ng panatilihang tirahan
para sa bata.



Sa isang
kapulungan ng
pamilya (family group
conference) hinihiling
sa mga kamag-anak na
magkita upang gumawa
ng isang plano kung
paano pangalagaan at
ipagtanggol ang mga
bata sa kanilang
pamilya.

Ang Tulong na Maaaring Ipagkaloob upang
Makagawa ng Pinakamabuting Plano para
sa Bata
Pangkat-tulong para sa Bata
Maaaring tumawag ng pulong ng pangkat-tulong para sa bata (Child Protection Team o CPT) ang social
worker, ang paaralan o tagapag-bigay ng serbisyo sa pamayanan (community service provider) upang
pag-usapan ang plano para sa bata. Ang CPT ay isang grupo ng mga propesyonal na tao sa pamayanan na
madalas na nagpupulong upang sumangguni at magbigay ng payo sa mga DCFS social worker at
tagapangasiwa hinggil sa pamamalabis, pagpapabaya o kaligtasan sa loob ng pamilya ng isang bata.
Maaaring sumangguni sa CPT kapag inaalis o ibinabalik ang isang bata sa kanyang tirahan.

Kapulungan ng Pamilya
Sa isang kapulungan ng pamilya (family group conference) hinihiling sa mga kamag-anak
na magkita upang gumawa ng isang plano kung paano pangalagaan at ipagtanggol ang
mga bata sa kanilang pamilya. Ang mga miyembro ng pamilya ang siyang tinuturing na
dalubhasa sa mga kakayahan at pinanggagalingan ng panganib sa loob ng isang pamilya.
Karaniwang alam nila ang mga pinakamabuting tagapag-alaga sa pamilya at ang mga bagay
na makatutulong sa bata.

Ang mga kasong maaaring pag-usapan sa kapulungan ng pamilya ay ang mga kasong
nakasangkot ang hukuman at ang mga kasong hindi nakasangkot ang hukuman ngunit
kusang sinang-ayunan ng magulang ang pagalis ng bata sa tirahan. Sa mga huling kasong
ito, ang mga kapulungan ay maaaring gamitin upang makatagpo ng paraang iwasan ang
pangangailangan sa aksiyon ng hukuman. Sa mga kasong nasangkot na ang hukuman, ang
modelo ay maaaring gamitin bilang isang paraang gumawa ng panatilihang planong
pambahay para sa bata. Kung may kawilihang sumali ang mga kamag-anak sa isang
kapulungan ng pamilya, dapat nilang sabihin ito sa nakatakdang social worker.

Guardians Ad Litem
Ang isang Guardian Ad Litem (GAL) ay isang tao na itinakda ng hukuman upang katawanin
ang kabutihan ng bata sa loob ng paglilitis pang-hukuman. May tatlong uri ng Guardian Ad Litem:

• Court-Appointed Special Advocate (CASA) na isang taong boluntaryong nagtratrabaho;

• Pribadong GAL na kadalasan ay isang abogado na binayaran ng mga taong kasangkot sa alitan; at

• Tagapagsuri ng Hukumang Pang-pamilya (Family Court Evaluator) o isang GAL na itinakda at
binayaran ng hukuman. Ang lahat ng uri ng GAL ay may karapatang suriin ang kalagayan ng bata
at ng pamilya upang maipagtanggol nila ang bata. Ang ilang county ay mayroon ding mga GAL na
empleado ng county. Ang mga GAL ng county ay maaaring mangasiwa sa mga kaso ng sarili o
kaya’y magtrabaho kasama ng mga boluntaryong CASA.

Prognostic Staffings
Ang mga prognostic staffing ay mga pulong kung saan pinag-uusapan ng mga kamag-anak, mga
magulang ng bata, GAL, social worker at ibang tao ang mga impormasyon sa kaso upang
pagpasiyahan ang mga pinakamabuting bagay para sa bata. Maagang idinadaos ang mga pulong na
ito sa isang kaso kung waring di kaagad babalik ang bata sa kanyang tirahan.

Serbisyo para sa Pagkakasundo sa Pamilya (Family
Reconciliation Services o FRS)

Ang mga serbisyong ito ay ginagamit para sa mga kamag-anak na umanpon sa bata o kaya’y
may karapatang panatilihang pangalagaan ang bata ayon sa batas. Kung ang isang bata na
inilagay sa tirahan ng isang kamag-anak ay may 12 taong gulang o mas higit pa at may
kaguluhan na bahay na hindi maaaring malutas, maaaring pagkalooban ng DCFS ang pamilya
ng Serbisyo para sa Pagkakasundo sa Pamilya (FRS) upang tulungan ang pamilyang
panatilihin ang bata sa tirahan. Dapat sang-ayunan ng mga magulang at ng bata ang pagsali sa
mga serbisyong ito upang mabawasan ang alitan ng mga magulang at bata. Kung humiling ang
isang kamag-anak ng FRS, magtatakda para sa kamag-anak ng isang social worker na siyang
susuri sa mga alitan at kalagayan sa pamilya. Batay sa pagsusuring ito, gagawa ng plano ang
social worker upang malutas ang alitan. Ang serbisyo ay hindi hihigit sa 90 araw o kaya’y
tatagal hanggang malutas ang alitan, kung anuman sa dalawang ito ang unang mangyayari.

Mga Batang may Pangangailangan sa Serbisyo at
mga Kabataang nasa Panganib

Ang mga petisyon para sa mga Batang may Pangangailangan sa Serbisyo (Child in Need of Ser-
vices o CHINS) at mga Kabataang nasa Panganib (At-Risk Youth o ARY) ay mga opsiyong pang-
batas para sa mga kabataan na hindi kayang pangasiwaan ng kanilang mga magulang. Ang
mga kasong ito ay nagaganap kung ang isang anak ay hindi sumusunod sa utos ng kanyang
magulang, gaya ng pagpasok sa paaralan, pagbalik sa bahay bago sumapit ang takdang oras, o
kaya'y nais ng batang tumira sa isang lugar na hindi tirahan na kanyang mga magulang. Ang
mga kamag-anak ay walang karapatang hilingin ayon sa batas ang anuman sa mga serbisyong
ito, maliban na lamang kung sila ang tagapag-alaga sa bata ayon sa batas. Maaaring magbigay
ng kaalaman sa hukuman ang mga kamag-anak hinggil sa mga bagay at serbisyong maaaring
magawa ukol sa paglagay ng bata sa ibang tirahan. Ang layunin ng mga serbisyong ito ay ang
pagkakasundo ng pamilya.

Paglilitis sa Hukuman
Ang Mataas na Hukuman (Superior Court) ng county ay kasangkot kapag inaalis ang mga bata sa pag-
aalaga ng kanilang magulang. Ang bahaging ginagampanan ng hukuman ay tiyakin ang kalusugan at
kaligtasan ng mga bata at siguruhin na ang mga karapatan ng mga magulang at bata ay pinangangalagaan.

Paglilitis ukol sa Pag-aalaga sa Silungan (Shelter
Care Hearings)
Sa paglilitis ukol sa pag-aalaga sa silungan, ang hukuman ay nagpapasiya kung maaaring bumalik ang bata
sa kanyang tirahan nang walang panganib o kaya’y dapat ialis ang bata sa labas ng tirahan at panatiliin sa
pag-aalaga ng estado hanggang sa pagdaos ng pangalawang paglilitis pagkaraan ng 30 araw. Ang layunin
ng paglilitis ukol sa pag-aalaga sa silungan ay ipagtanggol ang bata at ipagkalooban ng serbisyo ang mga
magulang. Sa panahong ito, nagpapasiya rin ang hukuman
ukol sa:

• Nararapat na talatakdaan ng pagbisita para sa mga
bata at magulang;

• Plano ng serbisyo para sa mga magulang; at

• Kung may pangangailangan man sa pagsusuri ng
kalusugan at kaisipan ng mga magulang at pagtiyak
kung nagaabuso man sila ng anumang sustansiya.

Paglilitis sa 30 Araw (30-day
Hearing)
Sa pangalawang paglilitis na tinatawag na paglilitis sa 30
araw, muling sinusuri ng hukuman ang kalagayan ng bata at
maguutos na ibalik ang bata sa kanyang tirahan o kaya'y
panatilihin siya sa pag-aalaga ng iba. Maaari ding iutos ng
hukuman na pangalooban ng karagdagang serbisyo ang
mga magulang at bata. Maaari ding magkasundo ang mga
panig na hindi idaos ang pangalawang paglilitis at
ipagpatuloy ang kasalukuyang pagsali ng DSHS. Kung gayon
man ang kanilang pasiya, dapat pa ring pagpatibayin ng
hukuman ang kasunduan sa pamamagitan ng isang sulat-
utos (written order).

Paglilitis upang Matuklasan
ang Katotohanan (Fact-finding Hearing)
Karaniwang nagdaraos ng isang paglilitis upang matuklasan ang katotohanan at alamin kung dapat ituring na
hindi nagsasarili (dependent) ang bata pagkalipas ng 75 araw pagkatapos magharap ng isang kahilingan sa
pagtangkilik. Sa paglilitis na ito, naghaharap ng katibayan ang mga panig sa hukuman. Maaari ding
magkasundo ang mga panig na hindi idaos ang paglilitis na ito at ipagpatuloy ang pagsali ng DSHS.

Pagkalipas ng paglilitis na ito, magbibigay ng utos ang hukuman. Kung ipinasiya man ng hukuman ng ang
bata ay hindi nagsasarili, ihahayag ng utos:

• Kung dapat ibalik ang bata sa kanyang tirahan o kaya’y dapat manatili sa pag-aalaga ng estado at
ilagay sa isang bahay-alaga o sa isang kamag-anak;

• Kung ano ang mga serbisyong kailangang tapusin ng mga magulang;



8

• Kung ano ang dapat gawin ng DCFS upang matulungan ang mga magulang na tapusin
ang mga pangangailangan ng serbisyo.

Ang halos laging layunin sa panahong ito ay ibalik ang bata sa kanyang mga magulang. Ito’y
nangangahulugan na may pananagutan ang hukumang sang-ayunan ang planong pang-serbisyo
para sa bata at pamilya. Ang iminungkahing planong pang-serbisyo ay isinusulat ng DCFS social
worker pagkatapos kausapin ang mga kasaling taong may sapat na gulang at mga mas
matatandang bata. Habang umaasa ang bata sa estado, dapat sundin ng pamilya, ng bata, ng so-
cial worker at ng kamag-anak ang mga utos sa planong pang-serbisyo.

Paglilitis ng Muling Pagsusuri (Review Hearings)

Ang mga paglilitis ng muling pagsusuri ay idanaraos ng pinakamabilis bawat anim na buwan.
Muling sinusuri ng hukom ang mga sumusunod na bagay:

• Ang kasalukuyang kalagayan ng bata;

• Ang pagtupad ng mga magulang sa planong pang-serbisyo;

• Ang pagtupad ng DCFS sa planong pang-serbisyo;

• Ang pagbisita, kung sakaling hindi ibinalik ang bata sa tirahan; at

• Ang pagpapatuloy o pagtitiwalag ng pagtatangkilik.

Paglilitis ukol sa Panatilihang Plano (Permanency
Hearing)

Idinaraos ang isang paglilitis ukol sa panatilihang plano pagkatapos ng siyam o labing-dalawang
buwan pagkatapos ilagay ang bata sa pag-aalaga ng iba. Nagpapasiya ang hukuman kung dapat
ipagpatuloy o itiwalag ang pagtatangkilik. Isinasagawa ang isang panatilihang plano para sa
bata. Kung mananatili ang bata sa pag-aalaga ng iba, nagdaraos ng paglilitis ukol sa
panatilihang plano bawat 12 buwan pagkatapos nito upang matiyak na magkakaroon ng
panatilihang tirahan ang bata.

Karapatan ng Kamag-anak na Mabalitaan ukol sa
Paglilitis ng Muling Pagsusuri

May karapatan ang mga kamag-anak na nag-aalaga sa hindi nagsasariling bata na mabalitaan
ukol sa paglilitis hinggil sa kaso ng bata. May pagkakataon din silang madinig sa mga paglilitis
sa hukuman. Dapat sabihin ng mga kamag-anak sa DCFS, sa abogado ng mga magulang at sa
GAL ng bata na nais nilang magsalita sa hukuman. Ang hukuman ang siyang nagpapasiya kung
maaaring makapagsalita ang mga kamag-anak sa hukuman o kaya’y magharap ng ulat bilang
mapamimilian sa pagsaksi sa hukuman.



Ang mga magulang
na kusang sinuko ang
kanilang anak ay
makapipili ng taong nais
nilang makaampon sa
kanilang anak.

Mga Opsiyon ng Panatilihang Tirahan (Perma-
nency Option)
Kung hindi makabalik man ang bata sa kanyang tirahan nang walang panganib sa loob ng angkop na panahon, ang
DCFS social worker ay dapat maghanap ng panatilihang tirahan para sa bata. Bilang bahagi ng proseso ng
paghanap na ito, bibisitahin ng social worker ang mga kamag-anak upang pag-usapan ang kanilang kakayahan at
pagpayag sa pag-aalaga sa bata nang mas matagalan. Titingnan ng social worker ang katatagan, kalusugan,
kalagayang pinansyal ng pamilya at ang kalidad ng pakikipagugnayan ng tagapagalaga sa bata. Kung nais man ng
mga kamag-anak na manatili ang bata sa kanilang tirahan nang panatilihan, bibisitahin ng social worker sila upang
pag-usapan ang iba’t-ibang plano sa pagkapalagian. Ang ilang planong ito ay tumutukoy sa:

• Pag-ampon;

• Panatilihang pag-aalaga ayon sa batas (permanent legal custody) na tinatawag ding pag-aalaga ng
pangatlong panig (third-party custody);

• Dependency Guardianship or Other Guardianship; and

• Mas Matagalang Pagtira sa Kamag-anak nang may sulat-kasunduan (long-term relative placement with
written agreement).

Pag-ampon
Maliban lamang sa pagbalik ng bata sa kanyang mga magulang, ang pag-ampon ay ang pinaka-panatilihang plano
para sa bata. Ang pag-ampon ay maaaring magawa lamang kung kusang sinuko ng mga magulang ang kanilang
karapatan bilang magulang o kaya’y itinigil ng isang hukuman ang kanilang mga karapatan bilang magulang. Hindi
maaaring ampunin ang isang bata hanggang hindi itinigil ang karapatan ng dalawang magulang. Kapag wala ng
karapatan ang mga magulang ayon sa batas, maaari nang ampunin ang bata ng ibang tao.

Ang mga magulang na kusang sinuko ang kanilang anak ay makapipili ng taong nais nilang
makaampon sa kanilang anak. Kung ang pamilya o tao na pinili ng mga magulang ay
nakapasa sa pagsusuri at napagpasiyahan ng hukuman na ang pag-ampon ng taong ito ay
makabubuti sa bata, ang pagnanais na ito ay dapat sundin. Ang mga magulang na kusang
sinuko ang kanilang karapatan bilang magulang kung minsan ay maaari ding sumang-ayon
sa pag-ampon nang sinumang tao. Ang mga detalye ng kasunduan ay pag-uusapang ng
dalawang magulang, ng DCFS social worker, ng Guardian Ad Litem para sa bata at ang mga
magulang na umaampon.

Panatilihang pag-aalaga ayon sa batas (perma-
nent legal custody) na tinatawag ding pag-aalaga
ng pangatlong panig (third-party custody)
Ang isa pang uri ng panatilihang tirahan na maaaring piliin ng mga kamag-anak ay ang
panatilihang pag-aalaga o pag-aalaga ng pangatlong panig. Sa kasong ito, ang karapatan ng mga magulang sa
kanyang anak ay hindi itinitigil. Ang bata ay hindi na pinag-aalagaan ng estado kundi inilalagay sa pag-aalaga ng
isang kamag-anak. Ang isang utos ng panatilihang pag-aalaga (permanent custody order) ay magpapahintulot sa
taong may karapatang mag-alaga (custody) na maging magulang ng bata. Sapagka’t ang utos na ito ay panatilihan,
wala nang bahaging gagampanan ang Hukumang Pang-bata o and DCFS. Kung tumatanggap ang kamag-anak ng
bayad para sa pag-aalaga, titigil ang mga bayad na ito. Makatatanggap pa rin ang bata ng tulong pinansyal sa bata
(child support payments) o TANF. Ang benepisyong TANF ng bata ay hindi isasali sa pang-kabuhayang benepisyong
TANF na matatanggap ng kamag-anak sa loob ng limang taon.

Ang isang utos ng panatilihang pag-aalaga ay maaaring magkahalaga ng salapi, kahit na nagkasundo ang lahat na
ito ay isang mabuting plano, sapagka’t may dapat bayarang bayad. Ang isang utos ng panatilihang pag-aalaga ay
isang mabuting opsiyon kung nais ng isang kamag-anak na pangalagaan ang bata na hindi angkop ang DCFS at
hindi nais na matigil ang karapatan ng mga magulang sa bata.

Pagtangkilik ng isang Batang di-nagsasarili (Dependency
Guardianship)  Pagtangkilik ng Mataas na Hukuman (Supe-
rior Court Guardianship)
Ang pagtangkilik (guardianship) ay isang uri ng pakikipag-ugnayan ayon sa batas kung saan ang hukuman ay
humihirang ng isang tao - maliban lamang sa magulang ng bata - na alagaan ang bata at pangasiwaan ang kanyang
buhay. Ang mga kahilingan sa pagtangkilik ng Mataas na Hukuman ay maaaring iharap ayon sa RCW 11.88 o sa
loob ng paglilitis ukol sa pagtangkilik sa Hukuman Pang-bata ayon sa RCW 13.34. Binibigyan ang tagatangkilik
(guardian) ng maraming karapatan at pananagutan ng isang magulang.

Maaaring maging tagatangkilik ang isang kamag-anak kung natutustusan ang lahat na sumusunod na
pangangailangan:

• Tinuring ng Hukumang Pang-bata na hindi nagsasarili ang bata;

• Inalis ang isang bata sa pag-aalaga ng kanyang mga magulang anim na buwan (pinakamadaling panahon)
pagkatapos ituring siyang hindi nagsasarili;

• Pinagkalooban o nabigyan ang mga magulang ng angkop na serbisyong pang-tao upang malutas ang
kanilang suliranin bilang magulang;

• Hindi wari na malulutas ang mga suliranin ng mga magulang upang mabalik ang bata sa kanyang mga
magulang sa lalong madaling panahon; at

• Ang pinakamabuting kalutasan para sa bata ay ang pagtangkilik at hindi ang pagtigil ng karapatan ng mga
magulang sa bata o kaya’y ipinagpapatuloy na pagsisikap na mabalik ang bata sa pag-aalaga ng kanyang
mga magulang.

Habang nasa tirahan ng isang kamag-anak ang bata at ipinapagpatuloy ang pagsisikap na mabalik siya sa kanyang
mga magulang, ang pagsisikap na ito ay hihinto kapag hinirang na ang isang tagatangkilik. Ngunit nagpapatuloy pa
rin ang utos sa pagtangkilik. Sa ibang county, wala nang bahaging ginagampanan ang hukuman maliban lamang na
hilingin ito. Sa ibang county naman, magdaraos ang hukuman isang beses bawat taon ng paglilitis kung saan
muling titingnan ang kalagayan ng kaso. Sasabihan ang kamag-anak tungkol sa paglilitis na ito at dapat siyang
magplanong pumunta. Maaaring tanungin ang kamag-anak ng mga bagay ukol sa paglaki ng bata.

Ang isang tagatangkilik ay dapat may 21 taon gulang o mas higit pa.  Kung nais ng tagatangkilik na mabayaran ng
bayad na tinatanggap ng mga tagapag-alaga (caregivers), dapat matustusan niya ang mga pangangailagan ng DSHS
at maging isang lisensyadong tagapag-alagang magulang (licensed foster parent).

Dapat sangguniin ng isang kamag-anak na nagnais maging tagatangkilik ayon sa RCW 11.88 ang isang pribadong
abogado upang makatanggap ng payo.



Opsiyon ng
Panatilihang Tirahan

Mananatili ang bata
sa pag-aalaga ng
estado

Makatatanggap ang
kamag-anak ng TANF
para sa bata*

Makatatanggap ang
kamag-anak ng
bayad para sa pag-
aalaga

Makatatanggap ang
bata ng bayad-tulong
para sa pag-ampon

Makababalik ang
bata sa kanyang
tahanan**

Titigil ang karapatan
ng mga magulang sa
kanilang anak

May karapatan ang
kamag-anak na
magpasiya hinggil sa
bata ayon sa batas

Hindi Hindi Oo Hindi Oo

Hindi Oo Oo Oo Oo

Hindi Hindi

Oo
kung

lisensyado
Hindi

Oo Hindi Hindi Hindi Hindi

Hindi Oo Oo Oo Oo

Oo Oo Oo

Oo
kung

lisensyado

Para sa mga
pasiyang di
gaanong
mahalaga

Para sa mga
pasiyang di
gaanong
mahalaga

Oo Hindi Hindi Hindi Hindi

* Bayad para sa bata lamang

** Ang pagbalik ng bata sa kanyang tahanan ay maaaring mangyari lamang kung ang mga
bagay na nakalahad sa kautusan ay natustusan at karaniwang nangyayari kung inutos
ng hukuman, pagkatapos matingnan ang pinakamabuting kalutasan para sa bata.

Pag-
ampon

Panatilihang
pag-aalaga
ayon sa batas

Pagtangkilik
ng isang
Batang
di-nagsasarili

Pagtangkilik
ng Mataas na
Hukuman

Mas Matagalang
Pagtira sa Kamag-
anak nang may
Sulat-Kasunduan

Mas Matagalang Pagtira sa Kamag-anak nang may Sulat-Kasunduan (Long-term
Relative Placement with Written Agreement)

In ibang kaso, ninanais ng mga kamag-anak ma tumira ang bata sa kanilang tahanan nang mas matagalan
ngunit hindi nila nais ampunin ang bata o sumang-ayon sa panatilihang pag-aalaga o pagtangkilik sa bata.
Ang DCFS ay minsang pipirma ng isang sulat-kasunduan na makapapangako sa ahensiyang ito at sa mga
kamag-anak na titira ang bata sa tahanan ng mga kamag-anak nang mas matagalan. Sa ulirang kaso,
pinipirmahan ang sular-kasunduan na ito ng lahat na angkop na panig, kasama na ang bata at kanyang
mga magulang, ang DCFS social worker at ang mga kamag-anak. Pagkatapos pirmahan ang kasunduan,
mananatiling angkop ang DCFS sa kaso at mananatiling tatanggap ang mga kamag-anak ng tulong TANF o
bayad para sa pag-aalaga. Kung sila'y lisensyado bilang tagapag-alagang magulang.

Dapat sang-ayon ang mga kamag-anak na bisitahin ng mga magulang ang kanilang anak. Karaniwang
inilalahad ng kasunduan kung gaano kadalas mabibisita ng mga magulang ang kanilang anak.

Makikita sa ibaba ang isang talaan na makasasagot sa mga karaniwang tanong ukol sa mga opsiyon ng
panatilihang tirahan.



Upang makatanggap ng
bayad para sa pag-aalaga,
dapat maging lisensyadong
tagapag-alagang magulang
ang kamag-anak. Ito’y
nangangahulugan na dapat
matustusan ng kamag-anak
ang mga kailangan sa
kalusugan, kaligtasan,
puwang, training at iba pang
pangangailangan.

Tulong pang-pinansyal para sa mga
Kamag-anak
Makatatanggap ang kamag-anak na isa sa dalawang uri ng tulong pang-pinansyal galing sa gobiyerno
habang nananatili ang isang bata sa kanyang tahanan. Hindi siya maaaring makatanggap ng dalawang uri
ng tulong nang magkasama.

Pansamantalang Tulong sa mga Pamilyang may
Pangangailangan (TANF)
May dalawang paraan para makatanggap ang isang kamag-anak ng tiyak na antas (gaya ng lolo at lola, tiya
at tiyo, mga kapatid na babe o kapatid na lalaki, kasama na ang mga kamag-anak ng pangalawang asawa
ng ina o ama) ng TANF para sa bata:

A. Isang kamag-anak na walang pangangailangan

Naghaharap ng kahilingan ang tahanan para sa TANF lamang. Ang sahod at mga ari-arian ng bata
ang siya lamang tinitingnan sa pagpapasiya kung makatatanggap man ang bata ng TANF. Ang sahod
at mga ari-arian ng kamag-anak ng tiyak na antas ay hindi tinitingnan. Para sa tahanang ito walang
kailangan na “WorkFirst” maliban lamang kung ang bata ay may 16 gulang o mas hihigit pa. Ang
kailangan na “WorkFirst” ng bata ay ang pagpasok sa paaralan.

Ang paraan upang matanggap ang tulong na ito ay magkapareho para sa anumang humihiling.
Dapat magharap ng kahilingan sa ngalan ng bata at lumahok sa isang interbyu sa pinakamalapit
na Tanggapan ng Serbisyong Pangpamayanan (Community Service Office o CSO). Dapat
patunayan ng mga kamag-anak ang kanilang kaugnayan sa bata.

Kung ninais ng kamag-anak na magharap sa ngalan ng bata ng kahilingan sa tulong sa kamag-
anak na walang pangangailangan (non-needy relative grant), hindi nito maaapektuhan ang limang
taon kung kailan makatatanggap siya ng benepisyong TANF.

B. Isang kamag-anak na may pangangailangan

Ang tulong na ito ay matatanggap ng isang kamag-anak ng tiyak na antas na nagnais tumanggap ng
tulong para sa bata at para sa sarili. Ang sahod ng kamag-anak ang siyang tinitingnan sa
pagpapasiya. Dapat matustusan ng kamag-anak ang magkaparehong kailangan at ang “TANF
WorkFirst” na dapat tustusan ng sinumang humihiling na magulang na may anak. Ang paraan
upang matanggap ang tulong na ito ay kapareho ng paraang nakalahad sa itaas, maliban lamang

na dapat matustusan ang mga kailangan sa “WorkFirst”. Kung tumatanggap ang tao
ng tulong para sa isang kamag-anak na may pangangailangan (needy relative grant),
hindi ito isinasali sa limang taon pagtanggap ng benepisyo.

Mga kamag-anak na tumatanggap ng TANF ay makatatanggap rin ng ibang serbisyo
galing sa Division of Developmental Disabilities o sa sistema ng paaralan kung
napagpasiyahan na kailangan ng bata ng karagdagang tulong.

Bayad para sa Pag-aalaga (Foster Care
Payments)
Upang makatanggap ng bayad para sa pag-aalaga, dapat maging lisensyadong
tagapag-alagang magulang ang kamag-anak. Ito’y nangangahulugan na dapat
matustusan ng kamag-anak ang mga kailangan sa kalusugan, kaligtasan, puwang,
training at iba pang pangangailangan. Kapag lisensyado na, ang kamag-anak ay
tatanggap ng bayad para sa pag-aalaga, benepisyong panggamot at ibang serbisyo
para sa bata.

Mahalaga na sumangguni ang kamag-anak sa DCFS social worker o humanap ng payong pang-batas
upang pag-usapan kung ano ang mas mabuti - tumanggap ng TANF o ng bayad para sa pag-aalaga. Maaari
na ang TANF lamang ang siyang matatanggap ng mga kamag-anak kung hindi natutustusan ng tahanan ang
mga kailangan sa lisensyadong pag-aalaga. Upang makatanggap ng mas maraming impormasyon ukol sa
paraan ng pag-lisensiya, tawagan ang Families for Kids Recruitment Resources sa 1-888-794-1794, o
kaya’y tawagan ang social worker ng bata.

Bayad-tulong para sa Pag-ampon
Kapag inampon ng isang kamag-anak ang isang di-nagsasarili at malayang bata, makatatanggap ang bata
ng ipinapagpapatuloy na tulong panggamot galing sa DCFS at ng bayad-tulong para sa pag-ampon galing sa
gobiyerno pederal o/at estado. Ito ay tulong pang-pinansyal na natatanggap nang mas matagalan ng mga
bata na may tiyak na pangangailangan pagkatapos maampon sila. Ito ay tinatawag na “pag-ampon na may
tulong na salapi” (subsidized adoption). Dapat tingnan ng isang kamag-anak ang opsiyon na ito bago
tapusin ang pag-ampon sapagka’t ang karapatang makatanggap ng bayad-tulong ay dapat alamin bago
umpisahan ang pag-ampon. Kung sakaling sang-ayunan ang tulong, maaaring baguhin ang halaga ng
tulong habang lumalaki ang bata sa dahilan na nagbabago ang mga pangangailangan ng bata sa pagtagal
ng panahon. May tulong pang-pinansyal na maaari ding makamit upang matulungang mabayaran ang
bayad sa pag-ampon. Maaaring matanggap sa social worker ang pangalan ng dalubhasa sa pag-ampon.



Upang makakuha ng
mas maraming impormasyon
ukol sa maaaring makuhang
libreng pag-aalagang
panggamot (Medicaid) galing
sa Foster Care Medicaid Unit,
tawagan ang libreng
numero sa 1-800-547-3109.

Ibang Uri ng Tulong para sa Kamag-anak
Minsan binabayaran ng DCFS ang ibang uri ng serbisyo gaya ng tulong sa edukasyon at training,
summer camp at gawain pagkatapos ng pagpasok sa paaralan (after-school activities). Ang
pasiya hinggil sa pagpondo at ang halaga ng tulong para sa mga serbisyong ito ay maaaring
mag-iba batay sa pangangailangan ng bawat bata at ang maaaring makuhang pondo.

Pag-aalagang panggamot (Medical Care)
Ang mga batang inilagay sa pag-aalaga ng isang kamag-anak na
lisensyadong tagapag-alagang magulang ay kaagad tatanggap ng
isang tarhetang panggamot (medical ID card) sa koreo. Upang
makakuha ng mas maraming impormasyon ukol sa maaaring
makuhang libreng pag-aalagang panggamot (Medicaid) galing sa
Foster Care Medicaid Unit, tawagan ang libreng numero sa 1-800-
547-3109. Ang mga di-lisensyadong kamag-anak ay dapat
tumawag sa pinakamalapit na Tanggapan ng Serbisyong
Pangpamayanan ng DSHS (CSO) o sa DSHS Medical Eligibility De-
termination Services Office sa 1-800-204-2469.

Voucher para sa Pananamit
Kapag ang bata ay inilagay sa bahay-alaga o sa tirahan ng kamag-
anak nang kakaunti o walang pananamit, maaaring bumili ng
takdang dami ng pananamit. Ang voucher para sa pananamit ay

isang beses lamang binibigay sa bawat bata. Maaaring gamitin ang buwanang bayad para sa
pag-aalaga o ang TANF ng bata upang bumili ng karagdagang pananamit.

Pamasahe (Transportation Costs)
Babayaran ng DCFS ang nalakbay na distansiya ng mga kamag-anak na bumibiyahe upang ihatid
ang bata sa mga gawaing bahagi ng plano ng serbisyo. Maaaring kasama ng mga gawaing ito
ang pagbisita sa doktor, sa paaralan, sa dentista, sa tagapayo (counselor), sa tanggapan ng
DCFS o sa mga magulang. Ang bayad para sa nalakbay na distansiya ay maaaring makuha
lamang para sa mga paglalakbay sa benepisyo ng bata. Ang pormularyo para sa pamasahe ay
maaaring makuha sa social worker ng bata ang dapat ipadala sa DCFS upang makatanggap ng
buwanang bayad.

Tiyak na Plano ng Pag-aalaga sa Bata (Child-spe-
cific Care Plans)
Ang mga tiyak na plano ng pag-aalaga sa bata ay maaaring makamit lamang ng mga kamag-
anak na lisensyadong tagapag-alagang magulang. Ang halos lahat ng mga bata na inilalagay ng
DCFS sa pag-aalaga ng iba ay dumanas ng isa o maraming uri ng abuso o pagpapabaya. Ang
mga inabuso o pinabayaang bata ay maaaring maging galit o mapaghimagsik; ang iba ay walang
tiwala sa mga matatanda at nahihirapang makipag-ugnayan sa mga bagong tagapag-alaga. Ang
ibang bata naman ay may grabeng sakit na nangangailangan ng tanging pag-aalaga.

Ang DCFS ay minsang sumasang-ayon sa tulong at benepisyong pinansyal para sa mga bata na
humihigit at dagdag sa saligang bayad para sa pag-aalaga. Ang mga tulong na ito ay ibinibigay
ayon sa di-karaniwang pangangailangan ng bata at anuman ang dapat gawin ng tagapag-alaga
upang pangasiwaan siya. Maaaring sagutin ng social worker ang anumang tanong ukol sa tiyak
na plano na pag-aalaga sa bata.



15

Pag-aalaga sa Panahon ng Pahinga (Respite Care)
Ang DCFS ay minsang sumasang-ayon na ilagay ang bata sa pag-aalaga ng ibang tao sa loob ng maikling panahon
gaya ng sabado o linggo. Ang layunin ng pag-aalaga sa panahon ng pahinga ay upang bigyan ang mga kamag-anak
ng panahon upang magpahinga sa kanilang tungkulin bilang magulang ng bata. Ang pag-aalaga sa panahon ng
pahinga ay sinasang-ayunan bilang bahagi ng tiyak na plano ng pag-aalaga sa bata. Iba’t-iba ang tinatagal ng pag-
aalagang ito - batay sa mga problema sa pagkilos ng mga bata at ang mga pangangailangan ng mga kamag-anak.

Pag-aalaga sa Bata (Child Care)
Ang mga serbisyo sa pag-aalaga sa bata ay maaaring makamit ng mga kamag-anak na nagtratrabaho. Magsamang
nagtratrabaho ang DCFS at ang mga tagapag-alaga upang mabigyan ng serbisyo sa pag-aalaga ang mga kamag-
anak. Maaaring matulungan ng DCFS ang mga tagapag-alaga na makatagpo ng bahay-alaga para sa bata (child care
center) na malapit sa tirahan. Minsan ding binabayaran ng DCFS ang bayad para sa pag-aalaga.

Maaari ding bayaran ng DCFS ang pag-aalaga sa bata upang mabawasan ang tensiyon na dinaranas sa pag-aalaga sa
ilang bata o sa isang bata na may grabeng kakulangan sa pagkilos o paglaki. Ang mga bayad galing sa DCFS ay
maaaring matanggap ng mga lisensyadong tagapag-alaga lamang.

Serbisyo sa Pag-aalagang Personal (Personal Care Services)
Kung ang pangangailangan ng bata sa pisikal at personal na pag-aalaga ay tinuring na napakadami, maaaring sang-
ayunan ng DCFS ang pagbayad sa mga tao upang tulungan ang mga tagapag-alagang pangasiwaan ang bata. Dapat
munang suriin ang mga pisikal na problema at pangangailangan ng bata bago sang-ayunan ang serbisyo sa pag-
aalagang personal. Ang social worker ng bata ay makatutulong dito.

Pagpayo (Counseling)
Ang mga batang may grabeng sakit pang-damdamin (emotional problem) ay madalas na pinagkakalooban ng mga
serbisyo sa kalusugang pangkaisipan (mental health services) ng mga ahensiya na tumatanggap ng Medicaid. Ang
social worker ng bata ay makatutulong humanap ng pinakamalapit na ahensiya ng kalusugang pangkaisipan (men-
tal health agency) na tumatanggap ng Medicaid. Sa ibang kaso naman, maaaring bayaran ng DCFS ang bayad sa
pagpayo kung ang piniling tagapayo ay hindi tumatanggap ng Medicaid. Ang pagpasiya dito ay kasama na sa
pagpasiya sa plano ng serbisyo para sa bata.

Kasunduan ng mga Estado ukol sa Pag-aalaga sa mga Bata
(Interstate Compact for Placement of Children o ICPC)
Mga kamag-anak na may di-nagsasariling anak at nagplaplanong lumipat galing sa estado ng Washington ay dapat
makipag-usap sa social worker ng bata at kumuha ng sang-ayon ng hukuman bago lumipat ng bahay. Kung inilagay ng
estado ng Washington ang isang bata sa pag-aalaga ng mga kamag-anak at ang mga taong ito ay lumipat ng bahay sa labas
ng estado, ang DCFS social worker ng bata ay may pananagutang ayusin ang mga papeles ng bata upang hindi maabala
ang pag-aalaga sa bata. Halos lahat ng estado ay nagpapahintulot magharap ng kahilingan para sa isang bata lamang at sa
TANF para sa kamag-anak na walang pangangailangan. Nagbibigay din ang mga estadong ito tulong sa paggamot. Dapat
magharap ng pangalawang kahilingan sa TANF ang mga kamag-anak kapag lilipat sila ng estado. Iba-iba ang halag na
makukuhang TANF batay sa estado: mula $100 bawat buwan para sa isang bata hanggang $500 bawat buwan para sa
isang bata. Kung nagplaplano kayong lumipat ng estado, mangyaring tawagan lamang ang social worker upang
makakuha ng mas maraming impormasyon.

Tulong galing sa Gobiyerno Pederal (Federal Government
Assistance)
Maibabawas ng isang kamag-anak na nagtataguyod ng higit sa kalahati ng mga pangangailangan ng isang bata sa
isang taon ang kanyang itinaguyod sa mga buwis ng dapat bayaran sa taong iyon. Maaari ding makatanggap siya ng
kredito sa buwis sa kita (earned income tax credit) sa kanyang income tax return. Mas maraming impormasyon
ang makukuha galing sa Internal Revenue Service.

Ayon sa Federal Family and Medical Leave Act, ang isang kamag-anak ay maaaring humintong
magtrabaho ng hanggang 12 linggo bawat taon upang pangalagaan ang isang batang may
grabeng sakit. Maaari din siyang humintong magtrabaho ng hanggang 12 linggo bawat taon
upang pangalagaan ang isang bata sa unang taon ng pagampon o paglagay sa pag-aalaga. Ang
batas na ito ay umiiral kung ang maypagawa ay may di-kukulang na 50 empleado at ang kamag-
anak ay nagtratrabaho doon ng di-kukulang sa isang taon.

Paano matatagpuan ang DCFS Social
Worker at ibang Empleado ng DCFS
Upang mapagkalooban ng serbisyo ang mga batang pinangangalagaan at ang kanilang pamilya,
dapat magkasamang magtrabaho ang iba't-ibang tao. Malaki ang bahaging ginagampanan dito
ng social worker ng bata. Kapag nag-uusapan ang mga kamag-anak at social worker, dapat
malayang ihayag ng mga kamag-anak ang kanilang kuru-kuro, pangangailangan at paniwala
ukol sa pinakamabuting bagay para sa bata at sa pamilya.

May pananagutan naman ang mga social worker na tuwirang bisitahin o kausapin ang mga
kamag-anak na nag-aalaga sa mga batang inilagay sa kanilang tahanan. Kung hindi matagpuan
ng isang kamag-anak ang social worker ng bata, maaaring tawagan niya ang superbisor ng so-
cial worker. Makukuha ang numero ng telepono ng lahat ng empleado ng DCFS sa
pinakamalapit ng tanggapan ng DCFS. Masasabi sa iyo ng resepsyonista ang pangalan ng
superbisor ng social worker.

Ano ang dapat mong gawin
kung may problema ka?
Kung hindi nasisiyahan ang mga kamag-anak sa pagkilos
at mga pasiya ng isang social worker, dapat kausapin
muna nila ang social worker na ito. Kung patuloy silang
hindi nasisiyahan pagkatapos makausap ang social
worker, maaaring kausapin nila ang superbisor ng social
worker. Kung ang pag-usap sa superbisor ay hindi rin
nakatutulong, maaaring tawagan nila ang Area Adminis-
trator.

Mayroon ding itinatag na paraan ng pagdaing sa DCFS na
maaaring gamitin ng mga kamag-anak. Batay sa paraang
ito, dapat umpisahan ng kamag-anak ang proseso sa
pamamagitan ng pagharap ng daing sa pinakamalapit na
superbisor ng grupo (local unit supervisor) bago
kausapin ang Area Administrator. Kung walang kalutasang makuha pagkatapos kausapin ang
Area Administrator, maaaring kausapin ng kamag-anak ang Regional Administrator.

Mga kamag-anak na nangangailangan ng tulong at nagnanais maintindihan ang paraan ng
pagdaing ay dapat tumawag sa Children’s Administration Office of Constituent Relations sa
Olympia sa 1-800-723-4831.

Tanggapan ng Ombudsman
Ang salitang “ombudsman” ay tumutukoy sa isang opisyal ng gobiyerno na isang kinatawang
walang pagkiling para sa mga mamamayan na naniniwala na sila’y inabuso ng kanilang
gobiyerno. Ang Tanggapan ng Ombudsman para sa Pamilya at mga Bata (Office of the Family
and Children’s Ombudsman o OFCO) ay isang nagsasariling ahensiya sa ilalim ng Tanggapan ng
Gobernador. Itinatag ang OFCO upang garantiyahan ang nararapat na pagkilos ng mga ahensiya
ng gobiyerno sa pakikipag-ugnayan sa mga bata na nangangailangan ng pagtanggol ng estado
dahilan sa abuso at pagpapabaya, at mga bata at magulang na may kaugnayan sa estado
dahilan sa problema sa abuso at pagpapabaya. Ang sadya ng OFCO ay ipagtanggol ang mga bata
at magulang laban sa di-nararapat na pagkilos o di-pagkilos ng mga ahensiya. Maliban sa

pagtawag sa pinakamalapit na tanggapan ng DCFS o ang Office of Constituent Relations, maaari
ding tawagan ng mga kamag-anak ang OFCO kung sila’y nababahala o nais nilang magreklamo.
May dalawang paraang matagpuan ang OFCO:

1. Tawagan ang tanggapan sa (206) 439-3870 o sa libreng telepono sa 1-800-571-7321.

2. Bisitahin ang Web site ng OFCO sawww.governor.wa.gov/ofco/ofcohome.htm..

Katapusan

Umaasa kami na nasagutan ng impormasyong ito ang marami sa mga katanungan ng mga
kamag-anak. Kung may mga katanungan pa kayong hindi nasagutan, maaari ninyong tawagan
ang isang DCFS social worker, superbisor, ang Area Administrator sa pamamagitan ng pagtawag
sa pinakamalapit na tanggapan ng DCFS. Dapat malayang hihingi ang mga kamag-anak ng
karagdagang impormasyon o paliwanag. May lugar sa likod ng aklat na ito kung saan maaaring
isulat ang telepono ng empleado ng DCFS. May karapatan din ang mga kamag-anak na kumuha
ng payo na isang abodago.

Lubhang kailangan at mahalaga ang bahaging ginagampanan ng mga kamag-anak sa
pagtutustos ng mga pangangailangan ng mga batang hindi makatira kasama na kanilang
magulang. Salamat sa iyong malugod na pagpayag sa pag-alaga ng mga bata sa iyong pamilya.
Ang bawat isa sa inyo ay mahalaga sa pamayanan, sa DCFS at, ang pinakamahalaga, sa batang
inilagay sa iyong pag-aalaga.

